
GOUVÈNÈ CUOMO DEVWALE NOUVO ZOUTI POU EDE ELÈV YO DETÈMINE REZILTA FINANSYE POU 

KOLÈJ  

Etidyan yo kapab konpare diferans yo, kalkile depans total ak estime depans total edikasyon 

kolèj sou entènèt 

 

Gouvènè Andrew M. Cuomo jodia te anonse yon nouvo zouti ki pral ede etidyan ak fanmi yo entèprete 

lèt atribisyon èd finansye nan kolèj yo ak jwenn rezilta depans yo anvan yo pran yon desizyon final. Zouti 

konparezon Lèt Atribisyon Èd Finansye, disponib nan HESC.ny.gov, gratis ak ansekirite pou itilize, san yo 

pa kolekte enfòmasyon pèsonèl ou oswa anrejistre.  

“Konesans se pouvwa, e avèk zouti sa a nap abilite etidyan yo pou fè chwa kolèj enfòme baze 
sou sa ki pi bon pou yo,”Gouvènè Cuomo te deklare. “Chwazi bon kolèj la se yon desizyon kap 
dire tout lavi men navige ak konpare òf èd finansye yo kapab gen konfizyon. Zouti konparezon 
nou yo rann pri reyèl pou ale nan kolèj pi transparan kidonk fanmi yo kapab kounye konen kisa 
yap jwenn alavans. Mwen ankouraje etidyan yo pou konekte sou HESC.ny.gov pou aprann plis.”  

Pou anpil fanmi li kapab difisil pou chwazi pi bon kolèj la nan yon pri abòdab, espesyalman san 
yon konpreyansyon konplè nan pri total la — sa ki gen ladan ki kalite asistans ke yo pral gen pou 
re-peye. Zouti a jenere konparezon kot-a-kot, mete an evidans pri total, ak estime depans total 
pou dezan oswa katran pri chak kolèj.  

Rapò a egalman rekòmande revni potansyèl ki nesesè apre gradyasyon, baze sou ki kalite 
pwofesyon itilizatè a chwazi, kap anmezi pou re-peye prè etidyan yo. Karakteristik sa a non 
sèlman ede etidyan ak fanmi yo konprann enpak nan prete jan li konsène sikonstans aktyèl ak 
pwochen yo, men ankouraje etidyan yo pou konsidere avèk atansyon domèn etid yo ak fè 
ajisteman nan karyè oswa chwa kolèj si sa nesesè. Pou fè pwojeksyon sa yo, State Higher 
Education Services Corporation (HESC) itilize done aktyèl yo nan Biwo Estatistik Travay 
Etazini Occupational Outlook Handbook pou bay salè mwayen ki estime pou pwofesyonèl yo 
chwazi a.  

Elsa Magee, Prezidan pa entèrim HESC te deklare, “Etidyan yo bezwen pou yo enfòme sou 
depans prè yo alavans, anvan yo angaje nan yon kolèj oswa yon chemen karyè. Zouti konparezon 

an bay detay sou estimasyon dèt etidyan nan chak enstitisyon, montan peman prè a chak mwa, ak 
salè anyèl minimòm pou peye montan lajan sa yo.”  

Enfòmasyon sou HESC  

HESC se ajans èd finanse pou elèv Eta New York, k ap ede moun peye pou kolèj, epitou li se 
premye ajans nan peyi a ki ofri sibvansyon ki baze sou bezwen ak lajan rekonpans bousdetid pou 
elèv ki prale nan kolèj. Nan baz HESC, gen pwogram tankou Tuition Assistance Program 
[Pwogram Asistans pou Peye Lekòl (TAP) plizyè bousdetid leta, sibvansyon federal pou antre 
nan kolèj ak yon pwogram Epay pou Ale nan Kolèj ki gen anpil siksè. HESC pèmèt anpil ak yon 
pakèt Nouyòkè antre nan kolèj chak ane grasa pwogram tankou pwogram sa yo, epitou grasa 
konsèy li ofri pou elèv yo, pou fanmi yo, ak pou konseye yo. Nan ane akademik 2012-13, HESC 
te ede plis pase 342.000 elèv reyalize rèv kolèj yo. Pou fè sa, li te bay $979,4 milyon dola sou 
fòm sibvansyon, bousdetid ak garanti pou prete lajan, tankou $931 milyon dola li te bay nan 
Pwogram Asistans pou Peye Lekòl (TAP). 

